
REFERENCIA DO CONSELLO DA XUNTA DE GALICIA
QUE TIVO LUGAR NO COMPLEXO ADMINISTRATIVO
DE SAN CAETANO O DIA 11 DE MAIO DE 20086,
BAIXO A PRESIDENCIA DO. EXCMO. SR. D.
EMILIO PEREZ TOURINO

ACORDOS

VICEPRESIDENCIA DA IGUALDADE E DO BENESTAR

» Acordo polo que se autoriza a sinatura dun convenio de colaboracién entre a
Vicepresidencia da Igualdade e do Benestar e o Consello da Xuventude de Galicia,
para o financiamento das suUas actividades para o ano 2006.

CONSELLERIA DE PRESIDENCIA, ADMINISTRACIONS PUBLICAS E XUSTIZA

= Acordo relativo & resolucion do concurso publico para outorgar, mediante
concesioén, a xestidn indirecta do servizo publico de radiodifusién sonora dixital, de
cobertura autondmica, no ambito territorial da Comunidade Auténoma de Galicia.

= Acordo relativo & resolucion do concurso publico para outorgar, mediante
concesioén, a xestidn indirecta do servizo publico de radiodifusién sonora dixital, de
cobertura local, no ambito territorial da Comunidade Auténoma de Galicia.

CONSELLERIA DE POLITICA TERRITORIAL, OBRAS PUBLICAS E TRANSPORTES

» Acordo polo que se autoriza o gasto de 8.353.816,98 euros correspondentes &
obra: “Acondicionamento da estrada PO-406 (antiga C-531). Treito: A Caiiza-
Filgueira”.

= Acordo polo que se autoriza a sinatura dun convenio de colaboracién entre a Xunta
de Galicia, a través da Conselleria de Politica Territorial, Obras Publicas e
Transportes, e os concellos de Santiago de Compostela, Ames, Boqueixén, Bridn,
Oroso, Teo, Val do Dubra e Vedra, para o desenvolvemento conxunto do
transporte metropolitano de Galicia na area de Santiago de Compostela, e a
superacion dos limites de gastos para exercicios futuros derivados do compromiso
de compensaciéon ao Concello de Santiago de Compostela previsto no referido
convenio.

CONSELLERIA DE EDUCACION E ORDENACION UNIVERSITARIA

Acordo polo que se autorizan compromisos de gastos de caracter plurianual, por
parte da Conselleria de Educacién e Ordenacién Universitaria, en relacion coa orde
pola que se convocan bolsas de colaboracién en departamentos das universidades
do Sistema Universitario de Galicia, destinadas ao alumnado de excelencia
académica, para o curso académico 2006-2007.

Acordo polo que se aproba a addenda ao convenio de colaboracién entre o
Ministerio de Educacion e Ciencia e a Xunta de Galicia para a aplicacion de
diversos programas de apoio a centros de Primaria e Secundaria, para o ano 2006.

CONSELLERIA DE INNOVACION E INDUSTRIA

Acordo polo que se autorizan compromisos de caracter plurianual & Direcciéon
Xeral de Promociéon Industrial e da Sociedade da Informacién para proceder a
convocatoria publica para a concesién de bolsas para a formacién de
dinamizadores da Sociedade da Informacién na Comunidade Auténoma de Galicia,
en réxime de concorrencia competitiva, para o exercicio de 2006.

Acordo polo que se autoriza a sinatura dun convenio de colaboracién entre a Xunta
de Galicia e a Asociacion de Enxeneiros de Telecomunicaciéon de Galicia para o
seguimento da extensiéon da banda larga na Comunidade Auténoma de Galicia.

CONSELLERIA DO MEDIO RURAL

7

Acordo polo que se autoriza & Conselleria do Medio Rural para a sinatura de
convenios para a realizacién de obras de infraestrutura rural con diversos concellos,
no marco do programa estratéxico de infraestruturas no medio rural.

CONSELLERIA DE CULTURA E DEPORTE

Acordo polo que se autoriza a sinatura dun convenio de colaboracién entre a Xunta
de Galicia, por medio da Conselleria de Cultura e Deporte, e a Fundacion Nadutico-
Deportiva Rias do Sur para o cofinanciamento do investimento exixido pola
construcién dun complexo ndautico-deportivo no lugar de Pontemuinos, Lourizan
(Pontevedra).

Acordo polo que se autoriza a sinatura dun convenio de colaboracién subscrito
entre a Conselleria de Cultura e Deporte e o Concello de San Sadurnifio para a
realizaciéon de obras de limpeza e consolidacién do Castelo de Naraio, 12 fase.

CONSELLERIA DE SANIDADE

= Acordo polo que se autoriza a sinatura dun convenio de colaboraciéon entre o
Servizo Galego de Saulde (Sergas) e a Fundacién Escola Galega de Administracion
Sanitaria (Fegas) para a xestion dun Plan de Formacién Continuada, promovido
polo Sergas, no marco do acordo de formacién continuada das administraciéns
publicas.

CONSELLERIA DE MEDIO AMBIENTE E DESENVOLVEMENTO SOSTIBLE

» Acordo polo que se autoriza a colaboracién técnica e financeira da Conselleria de
Medio Ambiente e Desenvolvemento Sostible co Concello do Carballino para
acondicionamento do acceso ao punto limpo desde Medela.

» Acordo polo que se autoriza a colaboracién técnica e financeira da Conselleria de
Medio Ambiente e Desenvolvemento Sostible co Concello de Muros para a
construcién dun punto limpo.

= Acordo polo que se aproba a colaboracidn técnico financeira da Xunta de Galicia co
Concello de Castro Caldelas para a execucién das obras: “Mellora do
abastecemento nas bacias intercomunitarias. Renovacién do sistema de
abastecemento de Castro Caldelas. Castro Caldelas (Ourense)”, por importe de
207.248,27 euros.

= Acordo polo que se aproba a colaboracién técnico financeira da Xunta de Galicia co
Concello de Campo Lameiro para a execucidon das obras: “Plan de saneamento.
Saneamento, abastecemento e depuracién en Campo Lameiro. Campo Lameiro
(Pontevedra), por importe de 392.000 euros”.

INFORMES
CONSELLERIA DE ECONOMIA E FACENDA
* |Informe sobre o peche do exercicio orzamentario de 2005.

= |nforme econdmico-financeiro sobre a situacion financeira da Comunidade
Auténoma de Galicia a 31-12-2004 e 31-12-2005.

O CONSELLO DA XUNTA ACORDA DECLARAR DESERTA A CONCESION DAS
LICENZAS DE RADIODIFUSION SONORA DIXITAL, DE AMBITO AUTONOMICO
E LOCAL

» Un informe técnico solicitado pola Mesa de Contratacion asi o aconsella

» Segundo o texto deste informe, o estado actual da tecnoloxia de radiodifusion
sonora dixital —-DAB- non permite acadar os obxectivos recollidos no concurso
publico en Galicia

O Goberno galego acordou esta manda declarar deserto o concurso publico para a
concesioén das licenzas de radiodifusién sonora dixital en Galicia, tanto as relativas ao
ambito autonédmico como as de ambito local. O Diario Oficial de Galicia publicara, o
20 de maio de 2005, anuncios de concurso publico para outorgar estas concesidns
pero a Mesa de Contratacion solicitou un informe que, nas sudas conclusiéns,
aconsella non outorgar estas licenzas, ante as circunstancias da radiodifusién sonora
dixital en Espafia no momento actual.

Unha vez rematado o prazo para concorrer a dita contratacidon, a mesa reuniuse para
realizar as tarefas propias da tramitacién nun procedemento licitador. Asi, o acto
publico de apertura de ofertas técnicas celebrouse o 24 de xuno de 2005, de acordo
co previsto no anuncio da licitacion.

Porén, a Mesa de Contrataciéon solicitou un informe que analiza a tecnoloxia
empregada e as condicions existentes na Comunidade Auténoma para o
desenvolvemento da radiodifusién sonora dixital. O informe analiza a evolucién da
radiodifusiéon sonora dixital —-DAB- e os acontecementos posteriores & convocatoria
publica. Segundo conclie o informe, estes acontecementos desaconsellan a
introducién desta tecnoloxia no mercado radiofénico galego no momento actual. Esta
resolucion sera publicada en breve no Diario Oficial de Galicia e notificada aos
interesados.

Estado da radiodifusién sonora dixital na actualidade

Segundo se indica no informe, malia que en Espafa se dispdn de tecnoloxia necesaria
e dun marco xuridico regulado para a implantacién da radiodifusién sonora dixital, os
radiodifusores privados con licenza de emisién non estan a apostar definitivamente
polo sistema xa que, na actualidade, o parque de receptores existente nas casas é
minimo.

A DAB considérase un negocio nada rendible para os radiodifusores xa que posue uns
gastos de implantacién e mantemento que non se ven recompensados por ingresos
en concepto de publicidade pola escaseza de ointes potenciais.

A diferenza do caso da Television Dixital Terrestre (TDT), a Radio Dixital (DAB) non é
unha tecnoloxia de substitucion e a transiciéon do sistema analdxico ao dixital vai ser
moito mais lenta e incluso, incerta, xa que se empeza a cuestionar o futuro desta
tecnoloxia debido a mala recepcién advertida en interiores, entre outros asuntos.

A escasa oferta de receptores de DAB domésticos no mercado e os altos prezos
destes aparatos, en comparacién cos actuais receptores de FM, fan que o proceso de
dixitalizacién no caso da radio sexa case que nulo. Ademais, non existe nin oferta nin
demanda de vehiculos con radio dixital.

Polo tanto, segundo conclide o informe, a evolucién do desenvolvemento da DAB non
foi a esperada desde a publicacién do concurso publico en Galicia. Asi mesmo, o feito
de que o Ministerio de Industria, Turismo e Comercio estea a planificar na actualidade
novas frecuencias destinadas a FM, en lugar de apostar pola implantacion da
radiodifusiéon sonora dixital, fai pensar que o proceso se retardara. Dentro deste novo
plan impulsado polo Ministerio de Industria, esta previsto que se concedan unhas 100
frecuencias novas para Galicia.

Ademais, de acordo ao texto do informe, o Plan Técnico da DAB posule erros
importantes como deixar féra das demarcaciéns creadas a alguns concellos de Galicia
ou incluir nunha mesma demarcacién varios nucleos importantes como é o caso da
Coruna e Ferrol ou Pontevedra e Vigo. Tanto o Ministerio de Industria como a Xunta

de Galicia estan a expectativa de que o novo plan emende estes erros.

A vista das ofertas presentadas a concurso, un total de 100 concellos quedarian sen
DAB en Galicia. Polo tanto, gran parte da Comunidade Auténoma quedaria sen este
servizo publico ou con el reducido, o que produciria unha discriminacién na prestaciéon
do servizo de radiodifusién sonora dixital e afectaria directamente & pluralidade
informativa. Por outra banda, as previsibns econdmicas, no contexto actual, fan
pensar que moitos dos proxectos son inviables economicamente.

Implantacién escasa

O informe conclie que o intento de reordenacién radiofénica mediante a implantaciéon
do DAB en Espana non parece ter conseguido o resultado esperado. Aparentemente
sen o apoio dos operadores nin dos fabricantes dos equipos, o DAB foi esvaecéndose
en Espana os ultimos anos sen chegar a nacer nunca de forma definitiva. O parque de
receptores DAB é anormalmente reducido e, a pesar de que as emisidns comezaron,
non estd claro que exista unha audiencia real a quen dirixila. Ademais, nos ultimos
tempos a aparicion doutros sistemas como o simulcasting permite a emision
simultaneamente en analdxico e dixital.

En consecuencia, a evolucidon do panorama da DAB e os acontecementos posteriores

& convocatoria aconsellan a non introducion desta tecnoloxia no mercado radiofénico
galego no momento actual.

VICEPRESIDENCIA FINANCIARA AS ACTIVIDADES DO CONSELLO DA
XUVENTUDE DE GALICIA EN 2006

» O Consello da Xunta autorizou hoxe a sinatura do convenio para o mantemento
deste organismo

O Goberno galego, na sua xuntanza desta mana, autorizou a sinatura dun convenio
entre a Vicepresidencia da Xunta e o Consello da Xuventude de Galicia para o
financiamento das suUas actividades para o ano 2006. A Vicepresidencia destinara a
este fin un orzamento de 180.302 euros.

O Consello da Xuventude de Galicia ten como finalidade a promocién da participaciéon
da mocidade galega na vida politica, socioeconédmica e cultural do pais. Tamén é
funcién suda a representacion da defensa dos dereitos e intereses da xuventude ante
as administraciéns publicas e a sociedade, e a extensibn da politica de
desenvolvemento comunitario e de animacion sociocultural no dmbito dos mozos.
Ademais, ten un papel activo na promocién do asociacionismo entre a mocidade e a
busca das canles de informacién e colaboracion coas distintas organizaciéns xuvenis.

POLITICA TERRITORIAL E OS CONCELLOS DA AREA DE COMPOSTELA
PORAN EN MARCHA A REDE DE TRANSPORTE METROPOLITANO DE
SANTIAGO

» O prezo do billete de autobds terd unha bonificacion de 0,33 euros, da que a
Xunta asume o 68 por cento do custe

O Consello da Xunta autorizou hoxe o convenio de colaboraciéon entre a Conselleria
de Politica Territorial, Obras Publicas e Transportes e os concellos de Santiago de
Compostela, Ames, Boqueixén, Brién, Oroso, Teo, Val do Dubra e Vedra, para a
posta en marcha do Transporte Metropolitano de Santiago de Compostela e a sua
area de influencia.

Dito convenio, que as partes asinardn mana venres, recolle unha serie de eixes
basicos de actuaciéon encamifados a mellorar a oferta e a calidade do servizo de
transporte publico que abrangue o establecemento de novos itinerarios, as
infraestruturas, a renovaciéon e adaptacion de vehiculos, e a politica tarifaria, entre
outros.

O Plan de Transporte Metropolitano para a area de Santiago establece novos
itinerarios con cabeceiras de servizo distintas da estacion de autobuses
(principalmente na rda da Rosa) e, ademais, establece unha rede de intercambiadores
e acomete unha reordenacién das paradas existente.

Ata decembro de 2010 (data de finalizacién de vixencia do convenio), a Conselleria
de Politica Territorial e mais os oito concellos integrantes do plan achegaran 2 milléns
de euros para financiar as bonificaciéns tarifarias das que se beneficiaran os usuarios
do transporte publico que empreguen a tarxeta metropolitana. Ademais, Politica
Territorial destinara inicialmente 240.000 euros durante este ano a mellora das
infraestruturas de transporte, como son a instalacién de novo mobiliario urbano (un
total de 53 marquesinas) e a adaptaciéon de vias de penetracién urbana.

Respecto a politica tarifaria, os usuarios que empreguen a tarxeta-moedeiro como
sistema de pagamento aboardn unha tarifa maioritaria de 0,67 euros por billete. Esta
reducion é posible debido & bonificacion de 0,33 euros que realizaran as
administraciéons autondmica (0,225 euros, o que supdn o 68 por cento do custe) e
local (0,105 euros), e 4 achega dos operadores, que sera de 0,05 euros.

Tras a sinatura do convenio autorizado hoxe, continuarase coas conversas coas
empresas operadoras de transporte co fin de asinar os contratos-programa para a sua
inclusién dentro da drea metropolitana. A isto hai que engadirlle a posta en marcha da
tarxeta metropolitana de transporte para os usuarios. Para a operatividade do sistema

€ necesario unha adecuacién informatica das maquinas canceladoras nos autobuses
de tal xeito que os usuarios poidan utilizar a tarxeta-moedeiro e ter acceso aos
descontos que esta supon.

Doutra banda, o convenio establece a creacién dunha comisidn de seguimento e
control do seu cumprimento, que presidird a conselleira de Politica Territorial e estara
integrada polo director xeral de Transportes (que actuara de vicepresidente), o alcalde
de cada un dos concellos que participan no plan e dous técnicos da CPTOPT.
Ademais, establecerase unha canle de comunicacién entre a dita comisiéon de
seguimento e as empresas operadoras integradas na area co obxectivo de lograr a
maxima operatividade do Plan Metropolitano de Transporte.

A XUNTA INVISTE, A TRAVES DA CONSELLERIA DE POLITICA TERRITORIAL,
UN TOTAL DE 8’4 MILLONS DE EUROS NO ACONDICIONAMENTO DA
ESTRADA A CANIZA-FILGUEIRA

» Alargarase e mellorarase o actual trazado de 10 quilometros, o que facilitard a
circulacion e incrementard a seguridade viaria

A Conselleria de Politica Territorial, Obras Publicas e Transportes investira un total de
8’354 milléns de euros nas obras de acondicionamento da estrada PO-406 (antiga C-
531), no tramo que vai da Caniza a Filgueira.

O Consello da Xunta autorizou hoxe o gasto necesario para acometer a devandita
actuaciéon, que afectara a 10°109 quildmetros de trazado. As obras, cun prazo de
execucion de 24 meses, principiaran este ano e concluiran en 2008.

A necesidade de efectuar estes labores de acondicionamento vén dada pola situacion
actual da devandita estrada, caracterizada por presentar curvas con raios minimos de
20 metros e un largo de calzada de 6 metros, sen ningun tipo de barreiras de
seguridade. Ademais, a circulaciéon discorre por un terreo abrupto, o que provoca que
en curvas de escasa visibilidade non sexa posible o cruzamento de dous vehiculos
cando un destes é de transporte pesado.

Ademais dos case que 8’4 millébns de euros desta actuaciéon, a CPTOPT destinara
outros 724.000 euros ao pagamento dos 520 predios obxecto de expropiacion.

As obras programadas beneficiaran, fundamentalmente, os 9.737 habitantes dos
concellos afectados, € dicir, A Caniza e Crecente.

A execucion do proxecto consistira no alargamento e mellora da devandita estrada,
cunha variacién do trazado nun treito de dous quilémetros. Ao final do traxecto estéa
prevista unha conexién provisoria coa estrada PO-801 (Filgueira-Limite da Provincia),
que tamén se atopa en proceso de acondicionamento.

Canto as caracteristicas técnicas, destaca un carril adicional para vehiculos lentos de
4'5 quildmetros de lonxitude, é dicir, case a metade do trazado. Asi mesmo, a obra
proxectada permitirad disporfier de dous carris de 3’5 metros de largo cada un, aos que
se engaden senllas beiravias de 1’5 metros.

O raio minimo sera de 130 metros e os vehiculos poderan circular con velocidades de
entre 60 e 80 quildémetros/hora.

EDUCACION E MEC DESTINAN MAIS DE 2 MILLONS DE EUROS A
CONTINUAR LOITANDO CONTRA O FRACASO ESCOLAR A TRAVES DO
PROGRAMA PROA

» Posto en marcha a finais de 2005, o proxecto continua este ano ampligndose
numero de centros a partir de setembro ata un total de 76

O Consello da Xunta de Galicia autorizou hoxe a sinatura dunha addenda ao convenio
de colaboracion entre o Ministerio de Educacién e Ciencia (MEC) e a Xunta de Galicia,
concretamente coa Conselleria de Educacién e Ordenacién Universitaria, para a
aplicacion do programa PROA, que loita contra o fracaso escolar e presta especial
atencién a diversidade. En virtude do acordo autorizado hoxe, ambas as duas
administraciéns educativas investirdn mais de 2 milléns de euros no desenvolvemento
deste proxecto ao longo do ano 2006.

O acordo entre o MEC e a Xunta foi asinado en decembro de 2005 e nel enmarcanse
unha serie de actuaciéns encaminadas a mellorar os indices de éxito escolar en
centros de educacién primaria e de educaciéon secundaria obrigatoria (ESO). A raiz
deste acordo puxose en marcha un programa de acompafnamento en 20 centros de
educacién primaria e en 10 de educaciéon secundaria, asi como outro de apoio en
outros 10 centros de secundaria. O primeiro dos programas, de acompafiamento,
implica atencién ao alumnado con dificultades de aprendizaxe féra do horario escolar,
en peguenos grupos e durante catro horas por semana.

O programa de apoio dirixido a centros de secundaria pretende unha mellora do seu
funcionamento en aspectos como a oferta de actividades, aspectos organizativos,
metodoldxicos e outros, que posibiliten o éxito escolar.

Posto en marcha a finais de 2005, o programa PROA ten continuidade en 2006. Asi,
ata xuno deste ano, continua funcionando nos 40 centros iniciais, e a comezos do
proximo curso 2006-2007, este numero incrementarase en 36 centros mais,
sumando asi un total de 76 centros nos que se desenvolve o PROA.

Deste xeito, o programa de acompanamento en primaria desenvolverase, a partir de
setembro, en 38 centros; o de acompanamento en secundaria, en 19 centros e o de
apoio e reforzo en secundaria, nun total de 19 centros.

O custo deste programa para 2006 ascende a 2.038.200 euros que serdn
cofinanciados polo MEC e a Conselleria de Educacién e Ordenacién Universitaria,
achegando cada un deles 1.019.100 euros.

Gabinete de Comunicacion

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: gabinete@xunta.es



"2l XUNTA DE GALICIA INFORMACION AOS MEDIOS

PRESIDENCIA
Secretaria Xeral de Comunicacién

+ 2+
" ¢

EDUCACION ACHEGA 126.000 EUROS A FAVORECER A PARTICIPACION DE
ESTUDANTES NAS TAREFAS DE DOCENCIA E INVESTIGACION
UNIVERSITARIA

= A Administracion educativa concederd 40 bolsas a estudantes do ultimo curso de
ensinanzas universitarias

O Consello da Xunta de Galicia autorizou hoxe a convocatoria de 40 bolsas de
colaboracién en departamentos das universidades do Sistema Universitario de Galicia
para o curso 2006-2007. Esta lina de axudas esta destinada aos alumnos do ultimo
curso de ensinanzas universitarias co obxectivo de iniciarse en tarefas de docencia e
de investigacion directamente vinculadas cos seus estudos.

A Administracion educativa destinard & concesion destas axudas un total de 126.000
euros, dos cales 42.000 achegaraos en 2006 e os restantes 84.000 en 2007. Cada
bolseiro recibirda 350 euros mensuais.

As actividades para as que se solicita a axuda serd realizadas durante o curso
académico 2006-2007 e a duracion maxima destas bolsas serda de nove meses
comprendidos entre outubro de 2006 e xuino de 2007.

Os solicitantes deberan presentar, entre outra documentacidon, un proxecto de
colaboracién avalado polo departamento universitario no que se vaia colaborar. Este
documento estard asinado polo titor, que & sta vez debera formar parte dun equipo
de investigacion dun proxecto financiado en convocatorias competitivas, tanto das
administraciéns publicas como do sector privado, vixente ata finais de 2007.

Os beneficiarios destas bolsas deberan ter superado antes do curso 2006-2007 o
primeiro ciclo, e polo menos, o 45 por cento dos créditos que integran o segundo. Os
alumnos de medicina deberan ter superado o 60% deles.

INNOVACION E INDUSTRIA ACHEGARA MAIS DE 475.000 EUROS A BOLSAS
PARA FORMACION DE DINAMIZADORES DA SOCIEDADE DA INFORMACION

O Consello autorizou hoxe o proxecto de acordo polo que se autorizan compromisos
de caracter plurianual & Direcciéon Xeral de Promocién Industrial e Sociedade da
Informacién da Conselleria de Innovacién e Industria, para proceder & convocatoria
publica para a concesion de bolsas para a formacién de dinamizadores da Sociedade
da Informacién en Galicia para o presente ano 2006.

As bolsas concederanse para o desenvolvemento de estudos e practicas formativas
co obxectivo de proporcionar as persoas seleccionadas a capacitacién necesaria para
propiciar o achegamento dos cidadans &s aulas de recursos para a Sociedade da
Informacién. Estes dinamizadores traballaran para familiarizar & sociedade galega co
uso das novas tecnoloxias, guiardn a cidadans e cidadas no proceso da sua
alfabetizacién dixital, informarannos das oportunidades que brindan as
administraciéns para a adquisicidon de tecnoloxia de acceso a internet e contribuirdn a
detectar as necesidades de servizos e contidos que poden ser Utiles para a poboacién
coa que estan en contacto. Igualmente, xestionardn as aulas, programaran e
impartiran talleres formativos axeitados aos distintos colectivos que integran a
poboacién do territorio no que estean situados e colaboraran en rede coa direccidén
xeral e co resto de persoal das outras aulas de recursos para a Sociedade da
Informacién.

O programa de formacién desenvolverase en duas fases: unha primeira, de formacién
tedrica, &4 que terdn acceso un total de 128 bolseiros e bolseiras, que realizardn un
curso dunha duracién minima de 240 horas; e unha segunda fase, de formacién
practica, a4 que teran acceso os 100 candidatos que obtenan as mellores
cualificaciéns na fase tedrica.

O importe total dos compromisos de gasto ascenden a 925.200 euros, dos que a
Conselleria de Innovacién e Industria achegara 475.200 euros (en duas anualidades
de 271.900 euros —para 2006- e 203.300 euros —na de 2007-). Completarase o
financiamento coa achega de 450.000 euros realizada pola entidade publica Red.es,
ao abeiro do convenio coa conselleria asinado en abril de 2006.

A ASOCIACION DE ENXENEIROS DE TELECOMUNICACION DE GALICIA
REALIZARA O SEGUIMENTO DA EXTENSION DA BANDA LARGA NO PAIS

» A Conselleria de Innovacion e Industria achegard mdis de 150.000 euros para o
desenvolvemento de distintas actuacions por parte da AETG

O Consello da Xunta autorizou esta mana a sinatura dun convenio de colaboracidén
entre a Conselleria de Innovacién e Industria e a Asociacion de Enxeneiros de
Telecomunicaciéon de Galicia (AETG) en virtude do que esta asociaciéon levara a cabo
o seguimento da extensidn da banda larga en Galicia durante este ano 2006.
Conselleria e AETG xa tefien subscrito un acordo marco con este obxectivo no que se
especificaba que a asociaciéon realizara as actuaciéons de seguimento a través de
convenios especificos nos que se definiran as tarefas que se van desenvolver, os
seus prazos de execucidn e a contia orzamentada para cada unha das actuacions.

Neste sentido, o convenio autorizado hoxe polo Consello establece cinco lifas de
traballo concretas: seguimento dos plans de extension da banda larga actualmente en
desenvolvemento; comprobacién das deficiencias observadas pola conselleria
relativas a banda larga e a prestaciéon do servizo universal de telefonia; desefio e
mantemento dunha aplicacién informatica que desenvolvera Innovaciéon e Industria
relativa as infraestruturas de telecomunicaciéns existentes no pais; analise do estado
da arte das tecnoloxias de telecomunicaciéns; e plan de actuaciéns de difusién dos
datos acadados na execucion das anteriores actuacidons. Para o desenvolvemento
destas actuaciéns, a conselleria achegara un total de 150.603 euros.

Na primeira actuacion citada, a AETG realizard o seguimento do plan de extensién de
banda larga que esta executando en Galicia o operador R Cable e Telecomunicaciéns
Galicia, S.A., e colaborara no plan que co mesmo fin esta executando Telefénica de
Espana S.A.. A comprobacidn realizarase sobre as programaciéns existentes para
2006 e as pendentes de 2005. A asociaciéon elaborard un informe bimensual no que
se especifiqgue o cumprimento de prazos, tecnoloxia e equipamento empregado para
dar o servizo; largura de banda maxima despregable; medidas de cobertura e latencias
acadadas ali onde a solucién sexa sen fios; e capacidade e escalabilidade da solucién
empregada.

No tocante & comprobacion de deficiencias, a AETG realizara a verificaciéon “in situ”
das deficiencias sobre a prestacion do servizo universal e das demandas de banda
larga e elaborara un informe das observacidns realizadas, & medida que a conselleria
demande. O numero de verificacidons estimadas é de dez mensuais por termo medio.

A Asociacién de Enxeneiros de Telecomunicacién de Galicia tamén desefara unha
aplicaciéon informatica que recolle todos os datos e fitos actuais e histéricos do
programa de extensidon de banda larga, asi como de todas as redes de transporte de
datos existentes en Galicia. Esta aplicacion permitird conecer o estado actual da
cobertura de banda larga e a sua evoluciéon recente. A asociacién mantera actualizada
e operativa a aplicacién introducindo os datos de partida e os que resulten do
despregamento que se realice en 2006.

A AETG tamén facilitara un asesoramento continuo do estado da arte das tecnoloxias
de telecomunicaciéns e cales e en que momento son de interese para a sociedade
galega, e para unha serie de escenarios determinados, considerando en cada un a
situaciéon do nucleo de poboacién respecto as redes de transporte e acceso, e a
densidade e perfil da demanda. Con este obxectivo, elaborard un estudo técnico-
econdmico no que se detallardn os custos de despregamento, mantemento e
operativa para cada unha das tecnoloxias en vigor; realizard& o seguimento das
tecnoloxias que se estean a empregar noutros lugares de Espana e de Europa e
elaborard un informe trimestral no que se contextualizard a aplicabilidade das
soluciéns ao caso particular de Galicia.

Por dltimo, a Asociacién de Enxefieiros de Telecomunicacion de Galicia organizara e
participara, xunto co departamento autondmico, nunha xornada de difusién dos datos
obtidos como consecuencia das actuacidons descritas anteriormente.

MEDIO RURAL ASINA 25 NOVOS CONVENIOS PARA A CONTRATACION DE
OBRAS DO PROGRAMA ESTRATEXICO DE INFRAESTRUTURAS

O Consello da Xunta autorizou & Conselleria do Medio Rural a asinar novos convenios
para a realizaciéon de obras de infraestruturas rurais no marco do Programa Estratéxico
de Infraestruturas no Medio Rural, cun orzamento previsto nesta sexta quenda de
3.141.169 euros distribuidos en duas anualidades.

A Conselleria do Medio Rural, co obxecto de racionalizar os investimentos en obras
de infraestruturas no medio rural, elaborou as directrices para un plano de
investimentos para realizar en distintos concellos de Galicia denominado Programa
Estratéxico de Infraestruturas no Medio Rural (PEIM), que se desenvolvera de acordo
cuns criterios basicos entre os que se sinalan proxectos que tefhan que ver coa
dinamizacion da base produtiva, co obxectivo de dignificar e de mellorar a calidade de
vida da poboacién que reside nestas zonas e de contribuir a fixar poboacién.

Prevense tamén proxectos de obras de infraestruturas de servizos basicos elementais,
como abastecementos de auga domiciliaria, saneamentos, caminos agricolas e pistas
rurais, asi como aqueles proxectos singulares que, pola sua natureza, entren nas
competencias da Conselleria do Medio Rural.

A estrutura formal do convenio contén os titulos de competencias que xustifican a
actuacién, mecanismos de coordinacién entre as partes, réxime de financiamento, e
mecanismo de seguimento da execucién do convenio.

Nesta sexta fase, destinaranse 3.141.169 euros para as obras que se executaran,
logo da sinatura dos convenios, nos concellos de Camarinas, Malpica de Bergantinos,
A Fonsagrada, Meira, Pedrafita do Cebreiro, Sarria, Sober, Triacastela, Allariz, A Bola,
Carballeda de Avia, Gomesende, Maside, Muinos, Oimbra, A Peroxa, Quintela de
Leirado, San Cibrao das Vinas, Trasmiras, Vilamartin de Valdeorras, Arbo, Mondariz,
Salceda de Caselas, Soutomaior e Valga.

Estes 25 concellos correspondentes & sexta quenda siumanse aos 127 incluidos nos
anteriores consellos da Xunta. Nas vindeiras semanas proseguirase co proceso de
contratacién de obras nos restantes municipios galegos, ata completar os 40 milléns
de euros previstos no PEIM correspondentes 4s anualidades 2006-2007.

A CONSELLERIA DE CULTURA E DEPORTE INVESTIRA 200.000 EUROS NA
CONSTRUCION DUN COMPLEXO DEPORTIVO EN LOURIZAN, PONTEVEDRA

» Cultura colaborard coa Fundacion Rias do Sur nesta iniciativa
» Os deportistas galegos de alto nivel vinculados ao Centro Galego de Tecnificacion
Deportiva poderédn utilizar estas instalacions

O Consello da Xunta aprobou hoxe o convenio de colaboracién entre a Conselleria de
Cultura e Deporte e a Fundacién Rias do Sur para o financiamento da construciéon do
complexo nautico-deportivo de Pontemuinos e a suUa utilizacién, cun orzamento de
200.000 euros.

Tal e como apunta o texto do convenio, este centro, de recente creacién, esta dotado
cun importante e singular equipamento deportivo, constituido por diversos vasos de
piscinas, entre os que destaca un de 50x25, Unico na provincia de Pontevedra e que
permitirda a realizacion de probas do maximo nivel deportivo e o que é mais
importante, a celebracién de adestramentos diarios para os integrantes dos clubs
promotores da iniciativa e de deportistas galegos residentes no Centro Galego de
Tecnificacion Deportiva, existente na cidade de Pontevedra, de titularidade
autondmica e xestionado pola Direccidon Xeral para o Deporte-Conselleria de Cultura e
Deporte.

Ademais, tanto a Conselleria como a Fundacién Rias do Sur, manifestan que estan
interesadas na promocién xeral dos deportes nauticos e sinaladamente das diversas
disciplinas deportivas que gardan relacidn coa practica da natacion polo que a
construcion da instalacién de referencia posibilitara un doado acceso a esta practica
deportiva cualificada (tecnificacion de deportistas de alto nivel) ao tempo que
permitird a toda a poboacién da comarca a practica deportiva e de lecer en relacién
co medio acuatico.

A XUNTA INVESTIRA MAIS DE 150.000 EUROS PARA LIMPAR E
CONSOLIDAR O CASTELO DE NARAIO

» [imparanse as zonas exterior e interior, retiraranse derrubes e estabilizaranse os
muros

» Os labores permitirdn sacar & luz a estrutura do castelo e ter mais datos sobre a sua
configuracion

A Conselleria de Cultura e Deporte investira 156.722 euros para limpar e consolidar o
castelo de Naraio e o seu contorno, logo de que o Goberno galego autorizase na sua
xuntanza desta mana a sinatura dun convenio de colaboraciéon entre este
departamento da Xunta de Galicia e o concello corunés de San Sadurnifno. As obras
realizaranse ao longo deste ano e prolongaranse durante o 2007.

A intervencién estard supervisada en todo momento por un servizo de arqueoloxia
para comprobar a posible aparicion de restos arqueoldxicos de interese e a seleccion
de pezas arquitectdnicas ou escultéricas que poidan aparecer neste castelo que data
do século XII.

Os labores de limpeza consistirdn no desbroce do monticulo rochoso onde se atopa o
castelo, do interior da fortaleza e da coroacién dos muros. Os traballos permitiran
sacar a luz os pequenos muros de contencién e caminos de acceso que vaian
aparecendo, de forma que se poida ver a estrutura do monticulo. Neste sentido, o
proxecto elaborado pola Direccién Xeral de Patrimonio inclde a retirada de materiais

de derrubes.

A limpeza tamén afectara aos muros, que se realizard a man dende a base ata o seu
remate. Nesta fase agardase atopar informacién sobre o tipo de construcién, os
materiais utilizados e tamén as fases nas que se construiu. Ao cabo, tanto nas
ladeiras rochosas como nos muros tomaranse medidas para consolidar a edificacién,
reponer sillares e apuntalar ocos.

SERGAS E FEGAS COFINANCIARAN ACTIVIDADES DE FORMACION
CONTINUA PARA OS TRABALLADORES DA SANIDADE GALEGA

O Consello da Xunta autorizou este xoves a sinatura dun convenio de colaboracién
entre o Servizo Galego de Saude (Sergas) e a Fundacion Publica Escola Galega de
administracién sanitaria (Fegas) para a xestién do Plan de formacién continua,
promovido polo Sergas no marco do acordo de Formacién Continua das
Administraciéns Publicas.

O Sergas é consciente do papel que xoga a formacién e a reciclaxe dos profesionais
sanitarios, e considera prioritario favorecer e impulsar a docencia para os seus
profesionais como medida que contribla a aumentar a calidade das prestaciéns. Por
iso considera necesario subscribir este convenio coa Fegas, que se encargara da
xestidon de todas as actividades previstas nopPlan.

Sergas e Fegas prevén manter a sUa colaboracién nesta materia non s6 a través do
convenio especifico que se asinara este ano, senén tamén durante os vindeiros 2007,
2008 e 2009.

MEDIO AMBIENTE DESTINA PRETO DE 400.000 EUROS A CONSTRUCION

DUN PUNTO LIMPO EN MUROS E A MELLORA DOS ACCESOS AO PUNTO
LIMPO DO CARBALLINO

A Conselleria de Medio Ambiente e Desenvolvemento Sostible vén de aprobar un
investimento total de 400.000 euros para a construccidon e mellora de dous puntos
limpos. Concretamente, o consello da Xunta aprobou hoxe o0s proxectos
correspondentes a creacién dun recinto na localidade corufiesa de Muros e &4 mellora
dos accesos ao punto limpo do Carballifio, situado na parroquia da Medela.

No que respecta a localidade corufnesa, a Conselleria de Medio Ambiente, a través da
Direcciéon Xeral de Calidade e Avaliacion Ambiental destinara 192.177 euros a
construccién dun punto limpo, que estard situado nunha parcela de 2.000 metros
cadrados na parroquia de Serres. O prazo de execucion das obras sera de tres meses,
unha vez que se adxudiquen os traballos de construccion deste recinto, no que se
poden depositar os residuos producidos no ambito domiciliario.

Asi mesmo, a conselleria aprobou & mellora aos accesos do punto limpo de O
Carballino, sito na Medela. O proxecto conta cun orzamento total de 197.278 euros,
que sera financiado con cargo as anualidades deste exercicio e do préoximo ano. A
actuacién conta cun prazo de oito meses unha vez que sexan adxudicados os
traballos de mellora de accesos do recinto, construido no ano 2002.

Gabinete de Comunicacion

San Caetano, s/n - 15704 Santiago de Compostela
Tel.: 981 541 238/42/51 - Fax: 981 541 252/41
Correo-e: gabinete@xunta.es



"2l XUNTA DE GALICIA INFORMACION AOS MEDIOS

PRESIDENCIA
Secretaria Xeral de Comunicacién

+ 2+
" ¢

A XUNTA INVISTE 207.248 EUROS NA REFORMA E MELLORA DA REDE DE
ABASTECEMENTO DE CASTRO CALDELAS

O Consello da Xunta, na sua reunién celebrada hoxe, deu luz verde ao proxecto de
renovacion da rede de abastecemento de Castro Caldelas (Ourense) que acometerd a
Conselleria de Medio Ambiente, a través da Empresa Publica de Obras e Servizos
Hidraulicos (Eposh). O custo destas obras, que financiard integramente a
Administracién hidraulica da Xunta, ascende a 207.248 euros.

O prazo de execucién desta actuacion é de tres meses. As obras consistiran en
mellorar e renovar tanto a actual rede de abastecemento de auga como a existente
Estacion de Tratamento de Auga Potable (ETAP), que sofren unha deterioracién
producida polo paso do tempo e constantes avarias. Entre outras medidas,
procederase a renovar treitos de tubo da rede e acometer melloras tanto no depdsito
de auga como na estacion de bombeo que estd ao pé do rio.

MEDIO AMBIENTE FINANCIA, CON 392.000 EUROS, OBRAS DE
SANEAMENTO E ABASTECEMENTO DE AUGAS EN CAMPO LAMEIRO

A Conselleria de Medio Ambiente, a través da Empresa Publica de Obras e Servizos
Hidraulicos (Eposh), realizard conxuntamente co Concello de Campo Lameiro obras de
saneamento e abastecemento de augas neste municipio pontevedrés, cun custo total
de 490.000 euros. O Consello da Xunta aprobou hoxe este plan de actuaciéns que
consiste na construciéon da rede de saneamento e depuracién de augas do nucleo de
Praderrei asi como o saneamento, depuracion e abastecemento do poligono de
Campo Lameiro.

Medio Ambiente, unha vez estudada a peticién de obras do Concello de Campo
Lameiro e examinada a sua situacion econdmica, acordou investir nestas actuaciéons
hidraulicas 392.000 euros, o 80% do financiamento total necesario. A Corporaciéon
municipal contribuir4, pola sua banda, cunha achega de 98.000 euros (o 20%
restante).

Este programa, que permitird dotar de redes de saneamento, abastecemento e
depuracién de augas o nucleo de Praderrei asi como o poligono de Campo Lameiro,
ten un prazo de execuciéon de 12 meses. En ambos os lugares construirase unha
Estacion Depuradora de Augas Residuais (Edar).

A EXECUCION ORZAMENTARIA DE 2005 PERMITIU AVANZAR NO
NECESARIO SANEAMENTO FINANCEIRO E ACABAR CON SUPERAVIT O
EXERCICIO

» O conselleiro de Economia e Facenda, José Ramon Ferndndez Antonio, presentou
hoxe no Consello da Xunta dous informes elaborados polo seu departamento

» A execucion orzamentaria do ano pasado acadou un superdvit de 30,9 millons de
euros

» O rigor e transparencia na xestion permitiu un importante avance no saneamento
financeiro respecto dos anteriores exercicios ademais dun elevado cumprimento
dos compromisos

» Os resultados da Comision de Expertos que elaboraron o Informe Econdmico
Financeiro sobre os exercicios 2004 e 2005 revelan que a 31 de decembro os
gastos no contabilizados no exercicio ascendian a 403 millons de euros

A Xunta de Galicia concluiu o exercicio 2005 cun bo nivel de cumprimento dos seus
compromisos orzamentarios e un importante avance no saneamento financeiro das
contas publicas. Segundo o informe de execucién do ano 2005 presentado polo
Conselleiro de Economia e Facenda na sesion do Consello celebrada hoxe, a
transparencia e o rigor na execucidon orzamentaria permitiu 8 Administraciéon galega
acadar un superavit de 24 milléns de euros -sen incluir o saldo financeiro- o que
sup6n una mellora respecto da prevision deficitaria incluida nos orzamentos. O
superavit final do exercicio, incluindo o saldo financeiro, acadou os 30,9 milléns de
euros.

A consecucién deste resultado, segundo explicou Fernandez Antonio no Consello,
supon unha clara mellora respecto das previsiéns iniciais e foi posible grazas & boa
xestiéon acadada. Seguindo os principios de transparencia e rigor na xestién do gasto
publico, a Administracién galega tamén conseguiu un Iimportante avance no
saneamento financeiro ao absorber parte dos gastos desprazados de exercicios
anteriores.

O Consello da Xunta tamén recibiu do conselleiro de Economia o Informe Econdmico
e Financeiro sobre a situaciéon financeira da Comunidade Auténoma nos anos 2004 e
2005. Este informe foi elaborado por unha comisién de expertos independentes
constituida o pasado mes de novembro e desenvolveu os seus traballos en
colaboracién con unha unidade especial creada na Intervenciéon Xeral da Xunta de
Galicia. O obxectivo da comisién —cuxa formacién foi comprometida no pasado mes
de setembro polo conselleiro de Economia no Parlamento galego- foi o de elaborar
unha diagnose independente sobre as situacién neses exercicios e, nhomeadamente,
sobre a liquidacién dos orzamentos e os compromisos de gastos adquiridos. O
informe de Economia sinala tamén que no resultado do exercicio 2005 destaca a

mellora rexistrada pola parte dos ingresos grazas a un mellor rendemento dos
impostos e as achegas derivadas da Il Conferencia de Presidentes.

Precisamente, en relacién cos gastos desprazados de exercicios anteriores, o informe
da Comisién recolle que a 31 de decembro de 2004 o gasto non contabilizado
ascendia a 403 milldns de euros, duplicando ademais o nivel do ano anterior. Dito
saldo, sen embargo, foi reducido nun 69% ao finalizar o exercicio 2005, quedando
asi reducido a 125 milléns de euros.

Tal e como recolle o documento elaborado, era necesaria una xestion do gasto mais
axuntada aos principios contables de devengo e anualidade, o que ven a referendar o
axuste sobre os gastos desprazados de exercicios anteriores xa realizado pola Xunta
de Galicia no ano 2005. O informe ratifica, polo tanto, os criterios aplicados na
liquidacién do ultimo exercicio, & vez que recomenda avanzar na depuraciéon de
dereitos pendentes de cobro de exercicios anteriores e das obrigas pendentes de
pago; e tamén na integracién dos sistemas de informacién contable.

